
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ

			-Ա

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 14-Ի ԹԻՎ 752-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

	Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-րդ մասի պահանջներով՝ Հայաստանի Հանրապետության կառավարությունն որոշում է.

	1.Հայաստանի Հանրապետության կառավարության 2016 թվականի հուլիսի 14-ի  «Սաֆեժ» բաց բաժնետիրական ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին» թիվ 752-Ա որոշման մեջ կատարել հետևյալ լրացումները.

1) Որոշման 1-ին կետի 1-ին և 2-րդ ենթակետերում «շրջանակներում» բառից առաջ լրացնել «և Մ-6, Վանաձոր - Ալավերդի- Վրաստանի սահման միջպետական  նշանակության ավտոմոբիլային ճանապարհի վերականգնման և բարելավման ծրագրի» բառերը: 
[bookmark: _GoBack]2) Որոշման 1-ին կետի 1-ին և 2-րդ ենթակետերում «գործունեությունը» բառից հետո լրացնել «՝տրանսպորտային ոլորտում» բառերը:




					








					ՏԵՂԵԿԱՆՔ- ՀԻՄՆԱՎՈՐՈՒՄ
«Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ լրացումներ կատարելու մասին» ՀՀ կառավարության որոշման ընդունման 

	1. Իրավական ակտի ընդունման անհրաժեշտությունը

	Սույն որոշման ընդունման նպատակն է թույլատրել ֆրանսիական «Սաֆեժ» բաց բաժնետիրական ընկերությանը Ֆրանսիայի Հանրապետության օրենսդրությամբ սահմանված կարգով ստացված փաստաթղթերի հիման վրա Մ-6, Վանաձոր - Ալավերդի - Վրաստանի սահման  միջպետական  նշանակության ավտոմոբիլային ճանապարհի վերականգնման և բարելավման ծրագրի շրջանակներում զբաղվել «քաղաքաշինական փաստաթղթերի մշակում» և «շինարարության որակի տեխնիկական հսկողություն»  գործունեության տեսակներով:

	  2. Կարգավորման հարաբերությունների ներկա վիճակը, առկա խնդիրները և առաջարկվող լուծումը

Եվրոպական ներդրումային բանկի և Ասիական զարգացման բանկի համատեղ ֆինանսավորմամբ իրականացվում է Մ-6, Վանաձոր- Ալավերդի- Վրաստանի սահման  միջպետական ավտոմոբիլային ճանապարհի վերականգնման և բարելավման ծրագիրը (այսուհետև՝ Ծրագիր): Ծրագրի շրջանակներում նախատեսվում է վերակառուցել Մ-6, Վանաձոր- Ալավերդի- Վրաստանի սահման մոտ 90 կմ. միջպետական նշանակության ավտոմոբիլային ճանապարհը:
Ներկայում «Տրանսպորտային ծրագրերի իրականացման կազմակերպություն» ՊՈԱԿ-ի և «Սաֆեժ» ԲԲԸ և «ՀԻԼ Ինտերնեյշնլ Ն.Վ» համատեղ գործող կազմակերպության միջև նախատեսվում է կնքել խորհրդատվական ծառայությունների մատուցման պայմանագիր, որի շրջանակներում համատեղ գործող կազմակերպության գործընկերներից «Սաֆեժ» ԲԲԸ իրականացնելու է Մ-6, Վանաձոր- Ալավերդի- Վրաստանի սահման ավտոմոբիլային ճանապարհի կմ38+450- կմ90+191 հատվածի շինարարական աշխատանքների նկատմամբ տեխնիկական վերահսկողությունը և, ըստ անհրաժեշտության, նույն ճանապարհահատվածի նախագծանախահաշվային փաստաթղթերի փոփոխությունները:  
	«Լիցենզավորման մասին» ՀՀ օրենքի  43-րդ հոդվածի 2-րդ մասի աղյուսակի 17-րդ կետի 1-րդ և 3-րդ ենթակետերի համաձայն՝ «քաղաքաշինական փաստաթղթերի մշակում» և  «շինարարության որակի տեխնիկական հսկողություն»  գործունեության տեսակներն ենթակա են լիցենզավորման: 
 «Լիցենզավորման մասին» ՀՀ օրենքի 7-րդ հոդվածի 6.1-րդ հոդվածի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում:
Ֆրանսիայի օրենսդրությամբ սահմանված կարգով	«ՍԱՖԵԺ» ԲԲԸ ստացել է որակավորման վկայագիր (կցվում է) տրված Ճարտարագիտության, շինարարության, արդյունաբերության որակավորման մասնագիտական կազմակերպության (OPQIBI)  կողմից, ինչպես նաև ISO վկայականներ (կցվում են) տրված Ստանդարտացման ֆրանսիական միության կողմից, որոնք հավաստում են, որ կազմակերպությունն ունի անհրաժեշտ կարողություններ «քաղաքաշինական փաստաթղթերի մշակում» և «շինարարության որակի տեխնիկական հսկողություն»  գործունեության տեսակներով զբաղվելու համար: 
	Հիմք ընդունելով վերոգրյալը, առաջարկվում է «Սաֆեժ» ԲԲԸ-ին թույլատրել վերոգրյալ փաստաթղթերի հիման վրա Ծրագրի շրջանակներում զբաղվել «քաղաքաշինական փաստաթղթերի մշակում» և «շինարարության որակի տեխնիկական հսկողություն» գործունեության տեսակներով: 

	3. Իրավական ակտի կիրարկման դեպքում ակնկալվող արդյունքը. 
	Իրավական ակտի ընդունման արդյունքում «Սաֆեժ» բաց բաժնետիրական ընկերությունը ձեռք կբերի Ծրագրի շրջանակներում «շինարարության որակի տեխնիկական հսկողություն» և «քաղաքաշինական փաստաթղթերի մշակում» գործունեության տեսակներով զբաղվելու իրավունք, ինչը հնարավորություն կտա ՀՀ օրենսդրության պահանջներին համապատասխան ապահովել Ծրագրի բնականոն ընթացքը: 








































ՏԵՂԵԿԱՆՔ

«Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ լրացումներ կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ  

Սույն որոշման նախագծի ընդունումը ՀՀ 2018թ. պետական բյուջեի ծախսերի ավելացում կամ նվազեցում չի նախատեսում:
										

 ՑԱՆԿ

Իրավական ակտերի, որոնց հիման վրա կամ որոնցից օգտվելով մշակվել է «Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ լրացումներ կատարելու մասին» ՀՀ կառավարության որոշման նախագիծը 

Սույն որոշման նախագիծը մշակվել է «Նորմատիվ իրավական ակտերի մասին», «Լիցենզավորման մասին» ՀՀ օրենքների պահանջներին համապատասխան:
	

ՏԵՂԵԿԱՆՔ

«Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության վերաբերյալ

Սույն նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

									

ՑԱՆԿ

«Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ լրացումներ կատարելու մասին» ՀՀ կառավարության որոշման նախագծի հեղինակների (մշակողների)

	Սույն նախագիծը մշակվել է ՀՀ տրանսպորտի, կապի և տեղեկատվական տեխնոլոգիաների նախարարության կողմից:
	




